
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 

fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod O‘ktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
bo‘yicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

Yaxshilikov Jo‘raboy – falsafa fanlari doktori, 

professor; 

G‘aybullayev Otabek Muhammadiyevich – falsafa 

Saidova Kamola Uskanbayevna – falsafa fanlari 

doktori; 

Hoshimxonov Mo‘min – falsafa fanlari doktori, 

dotsent; 

O‘roqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 

Ko‘chimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 

Mirsanov G‘aybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Tog‘ayevna - filologiya fanlari 
nomzodi, dotsent. 

Muxitdinova Firyuza Abdurashidovna – yuridik 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat G‘aybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Jo‘rayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom o‘g‘li — yuridik fanlar 
bo‘yicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD); 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari doktori 
(PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Abstract. The article analyzes the national and international legal foundations of prosecutorial supervision over 
the activities of institutions and bodies responsible for the execution of criminal penalties, with particular 
emphasis on probation services. It substantiates that the essence of the supervision institution lies in the objective 
assessment of legality and public order during the execution of sentences, the prevention and elimination of 
violations, as well as the protection of the rights and freedoms of convicted persons. The paper examines the 
principles of external and internal monitoring, independent oversight, humane treatment, rehabilitation, and 
reintegration as enshrined in the UN Nelson Mandela Rules, the Tokyo Rules, the Bangkok Rules, and the revised 
European Prison Rules. In addition, the subject matter, powers, and organizational mechanisms of prosecutorial 
supervision established in national legislation are comprehensively addressed. 

OZODLIKDAN MAHRUM QILISH BILAN BOGʻLIQ BOʻLMAGAN JAZOLAR 
IJROSI USTIDAN PROKUROR NAZORATI: MILLIY VA XALQARO TAJRIBA 

Xojanazarov Otabek Saydazimovich, 
Oʻzbekiston Respublikasi Huquqni muhofaza  
qilish akademiyasi magistratura tinglovchisi 

Annotatsiya. Maqolada jazolarni ijro etuvchi muassasalar va organlar, xususan probatsiya xizmati faoliyati 
ustidan prokuror nazoratining milliy hamda xalqaro huquqiy asoslari tahlil qilinadi. Nazorat institutining mohiyati 
— ijro jarayonida qonuniylik va huquq-tartibot holatini obyektiv baholash, huquqbuzarliklarning oldini olish va 
bartaraf etish, shuningdek, mahkumlarning huquq va erkinliklariga rioya etilishini kafolatlashdan iborat ekani 
asoslanadi. Maqolada BMTning “Nelson Mandela qoidalari”, “Tokio qoidalari”, “Bangkok qoidalari”, shuningdek, 
yangilangan Yevropa penitensiar qoidalarida belgilangan tashqi va ichki monitoring, mustaqil tekshiruv, 
insonparvar munosabat, reabilitatsiya va reintegratsiya tamoyillari yoritiladi. Shu bilan birga, qonunchilikda 
prokuror nazoratining predmeti, vakolatlari va tashkiliy mexanizmi ochib beriladi. 

Kalit soʻzlar: prokuror nazorati, jazolar ijrosi, jazoni ijro etuvchi muassasalar, probatsiya xizmati, ozodlikdan 
mahrum qilishga muqobil jazolar, inson huquqlari, “Tokio qoidalari”. “Nelson Mandela qoidalari”, “Bangkok 
qoidalari”, Yevropa penitensiar qoidalari, reabilitatsiya va reintegratsiya. 

DOI: https://doi.org/10.47390/SPR1342V6I2Y2026N46  

Kirish. Jazolarni ijro etuvchi muassasalar va organlar faoliyati ustidan nazorat instituti 

jazoni oʻtayotgan shaxslarning huquq va erkinliklarini taʼminlash boʻyicha eng muhim 

funksiyani bajaradi hamda jinoiy jazolarni ijro etish jarayonida qonuniylikni mustahkamlashga 

xizmat qiladi. 

Ozodlikdan mahrum qilish qilish bilan bogʻliq boʻlmagan jinoyatlar bilan muomala 

qilishga oid xalqaro hujjatlar, xususan Birlashgan Millatlar Tashkilotining (keyingi oʻrinlarda 

BMT) mahkumlar bilan muomala qilish boʻyicha minimal standart qoidalari (Nelson Mandela 

qoidalari), shuningdek yangilangan Yevropa penitensiar qoidalari ham jazolarni ijro etuvchi 

muassasalar va organlar faoliyati ustidan nazoratni amalga oshirish zarurligini alohida 

taʼkidlaydi. 

Mazkur nazoratning mohiyati va vazifasi, birinchidan, jazolarni ijro etuvchi muassasalar 

va organlar tomonidan oʻz funksional faoliyatining qanday amalga oshirilayotganini 

kuzatishdan iborat; ikkinchidan, ushbu muassasa va organlarda qonuniylik va huquq-

tartibotning holati toʻgʻrisida obyektiv va ishonchli axborotni olishni nazarda tutadi; 

uchinchidan, qonuniylik va intizom buzilishlarining oldini olish va ularni bartaraf etish boʻyicha 

choralar koʻrishni qamrab oladi; toʻrtinchidan, huquqbuzarliklar va jinoyatlar sodir etilishiga 

sabab boʻlayotgan omillar hamda shart-sharoitlarni aniqlashni maqsad qiladi; beshinchidan esa 

qonuniylik va intizomni buzgan aybdor shaxslarni javobgarlikka tortish choralarini koʻrishdan 

iboratdir [1]. 

Adabiyotlar sharhi. Ozodlikdan mahrum qilishga muqobil boʻlgan jazo choralarini 

qoʻllashni qoʻllab-quvvatlaydigan yoki shu yoʻnalishda daʼvat qiladigan bir qator xalqaro 

tashkilotlarni keltirish mumkin. Jumladan, BMT — oʻz ustavi va tamoyillari doirasida inson 

huquqlari hamda mahkumlarning qadr-qimmatini himoya qilishga daʼvat etadi. BMT jamoat 

taʼsirining muqobil choralari kabi jazolarning alternativ shakllariga alohida eʼtibor qaratadi; 

Yevropa Kengashi — shartli ravishda ozod qilish va majburiy mehnatning alternativ 

shakllari kabi qamoq jazosiga muqobil choralar boʻyicha standartlar va qoʻllanmalar ishlab 

chiqadi hamda tavsiya qiladi. Bu mahkumlarga erkinlikni saqlab qolgan holda jazoni oʻtash 

imkonini beradi; 

Xalqaro jinoyat huquqi assotsiatsiyasi — jinoyat huquqi sohasidagi olimlar va 

amaliyotchilarni birlashtiruvchi xalqaro tashkilot boʻlib, qamoq jazosiga muqobil choralarni 

rivojlantirishni qoʻllab-quvvatlaydi hamda alternativ adolat shakllarini tadqiq qiladi; 

International Commission on Engineering and Alternative Education (ICEEA) — 

1970-yilda tashkil etilgan boʻlib, anʼanaviy turma oʻrniga mahkumlar taʼlim olishi, kasb-

hunarga oʻrganishi va psixologik yordam olishi mumkin boʻlgan tiklanish va qayta tarbiyalash 

markazlari kabi alternativ muassasalarni rivojlantirishni qoʻllab-quvvatlaydi; 

Human Rights Watch — mahkumlarning huquqlari va ularning ahvoliga alohida eʼtibor 

qaratadi, qamoq jazosidan ortiqcha foydalanish va inson huquqlarining buzilishini oldini olish 

maqsadida jazoning alternativ shakllarini rivojlantirish tarafdori. 

Ozodlikdan mahrum qilishga muqobil boʻlgan jazo choralarini qoʻllashni qoʻllab-

quvvatlaydigan xalqaro hujjat sifatida 1990-yil 14-dekabr BMT Bosh Assambleyasining 45-

sessiyasida qabul qilingan ozodlikdan mahrum qilish bilan bogʻliq boʻlmagan choralar 

toʻgʻrisidagi Minimal standart qoidalar (“Tokio qoidalari”) eʼtirof etiladi.  

“Tokio qoidalari” qamoq jazosiga bogʻliq boʻlmagan jazo choralarini ishlab chiqish va 

qoʻllash uchun asos boʻlib xizmat qiladi. Ushbu qoidalar qamoq jazosiga boʻlgan qaramlikni 

kamaytirish, shuningdek, probatsiya kabi samarali muqobil choralarni rivojlantirishga 

qaratilgan. 

Probatsiya qamoq jazosidan alohida institut sifatida qaralishi, huquqbuzarni 

reabilitatsiya qilish va uni jamiyatga qaytarishga yoʻnaltirilgan boʻlishi lozim. Probatsiyani 

qoʻllash har bir mahkumning individual bahosiga asoslanishi kerak. 

Jazo chorasi jinoyat ogʻirligiga mutanosib boʻlishi muhim hisoblanadi. Probatsiya 

oshkora va shaffof tarzda amalga oshirilishi, uning bajarilishi ustidan nazorat qilish imkoniyati 

taʼminlanishi lozim. “Tokio qoidalari” inson huquqlarini taʼminlash va ijtimoiy reabilitatsiyaga 

alohida eʼtibor qaratgan holda, samarali probatsiya tizimlarini shakllantirish uchun 

mustahkam xalqaro-huquqiy asos yaratib berdi. 

Mazkur xalqaro hujjatning 8.2-qoidasida sud tomonidan tayinlanishi mumkin boʻlgan 

qamoq jazosiga muqobil jazo turlari sanab oʻtilgan. 

Sud organlari jinoyat ishlari boʻyicha quyidagi jazo turlarini qoʻllashi mumkin: 

a) ogʻzaki jazo choralari, xususan tanbeh, ogohlantirish; 

b) shartli ravishda ozod qilish (parol); 

c) fuqarolik huquqlarini cheklash; 

d) iqtisodiy sanksiyalar, jumladan bir martalik jarimalar, kunlik (differensial) jarimalar; 

e) mulkni musodara qilish yoki muayyan mol-mulkka nisbatan mulkiy huquqlardan 

mahrum qilish; 

f) mulkni jabrlanuvchiga qaytarish yoki yetkazilgan zararni qoplash toʻgʻrisida qaror 

qabul qilish; 

g) shartli hukm tayinlash yoki hukm ijrosini kechiktirish; 

h) shartli ravishda ozod qilish va sud nazorati; 

i) jamoat ishlarini bajarish majburiyatini yuklash; 

j) har kuni majburiy ravishda tuzatish muassasasiga kelib turish sharti bilan 

joylashtirish;  

k) uy qamogʻi. 

k) ozodlikdan mahrum qilish bilan bogʻliq boʻlmagan boshqa har qanday chora; 

l) yuqorida sanab oʻtilgan choralarning har qanday kombinatsiyasi [2]. 

Oʻzbekiston Respublikasi jinoyat va jinoyat-ijroiya qonunchiligi “Tokio qoidalari”da 

belgilangan xalqaro standartlarga umumiy jihatdan mos keladi. Ayniqsa, shartli hukm, jamoat 

ishlari, jarima, ozodlikni cheklash va probatsiya instituti orqali qamoq jazosini kamaytirishga 

qaratilgan yondashuvlar xalqaro talablarga uygʻun. 

Shu bilan birga, kunlik jarima, kombinatsiyalangan alternativ choralar va probatsiya 

nazoratining huquqiy mexanizmlarini yanada aniqlash kabi yoʻnalishlarda qonunchilikni 

takomillashtirish xalqaro standartlarga toʻliq muvofiqlikni taʼminlashga xizmat qiladi. 

Bangkok qoidalari. (BMTning ayol mahkumlarga nisbatan munosabat va ularga 

nisbatan jinoyat adolati choralarini qoʻllash toʻgʻrisidagi qoidalari). 2010-yil 22-dekabr kuni 

BMT Bosh Assambleyasining 65-sessiyasida qabul qilingan bu xalqaro hujjat jinoyat adolati 

tizimida ayollarning huquqlariga alohida eʼtibor qaratishga qaratilgan. Ular jumlasiga 

ozodlikdan mahrum etilgan ayollar hamda probatsiyada boʻlgan ayollar kiradi. Ushbu qoidalar 

ayollar uchun individual va moslashtirilgan reabilitatsiya dasturlarini yaratish zarurligini 

belgilaydi. 

Ayol mahkumlar, jumladan probatsiyada boʻlgan ayollar, oʻzlarining maxsus 

ehtiyojlarini inobatga olgan holda (masalan, tibbiy yordam, oila va bolalarni qoʻllab-

quvvatlash) maxsus reabilitatsiya sharoitlari bilan taʼminlanishi lozim. Ayollarga psixologik 

yordam koʻrsatishning ahamiyati alohida taʼkidlanadi, chunki ularning koʻpchiligi oldin 

jismoniy yoki ruhiy zoʻravonlikka duch kelgan boʻladi. 

Ayol huquqbuzarlarga nisbatan hurmatli va samarali munosabatni taʼminlaydigan 

probatsiya xizmatlarini tashkil etish boʻyicha tavsiyalar berilgan. 

Bangkok qoidalari jinoyat-ijro tizimida gender sezgir probatsiya modelini 

rivojlantirishga xizmat qildi, ayniqsa ayollarni reabilitatsiya qilish va ularni jamiyatga qayta 

moslashtirish jarayonida muhim ahamiyat kasb etdi [3]. 

Oʻzbekiston Respublikasi qonunchiligi bilan taqqoslaganimizda Bangkok qoidalarida 

belgilangan asosiy gumanistik va insonparvar gʻoyalarga umumiy jihatdan mos keladi. Shu 

bilan birga, ayollarga nisbatan probatsiyani qoʻllashda genderga moslashtirilgan reabilitatsiya 

dasturlarini ishlab chiqish, psixologik va ijtimoiy qoʻllab-quvvatlash mexanizmlarini kuchaytirish 

hamda probatsiya xizmatlarining funksional imkoniyatlarini kengaytirish xalqaro standartlarga 

toʻliq muvofiqlikni taʼminlashga xizmat qiladi. 

Yevropa penitensiar qoidalari. Yevropa Kengashi tomonidan 11.01.2006 yilda qabul 

qilingan. Yevropa penitensiar qoidalari mahkumlarga nisbatan insonparvar munosabatni 

taʼminlash, shuningdek, jazoni ijro etishda muqobil jazo choralarini, jumladan probatsiyani 

qoʻllash boʻyicha yagona standartlarni belgilaydi. 

Probatsiya qamoq jazosiga muhim muqobil chora sifatida qaraladi hamda 

mahkumlarning jamiyatga qayta moslashuviga (reintegratsiyasiga) xizmat qiladi. 

Xalqaro hujjatda kasbiy probatsiya xizmatlarini tashkil etishning ahamiyati alohida 

taʼkidlanadi, bunday xizmatlar huquqbuzarlar bilan jazoning barcha bosqichlarida ish olib 

borishi lozim. 

Inson qadr-qimmati va inson huquqlari prinsiplari probatsiyani qoʻllash jarayonida 

qatʼiy rioya qilinishi shart. 

Yevropa penitensiar qoidalari qamoq jazosiga muqobil sifatida probatsiya institutini 

qoʻllashni kengaytirishga, shu bilan birga mahkumlarni reabilitatsiya qilish jarayonida ularning 

huquqlarini taʼminlashga xizmat qildi [4]. 

Bu jihatdan Oʻzbekiston Respublikasi jinoyat-ijro qonunchiligi Yevropa penitensiar 

qoidalarida belgilangan asosiy prinsiplarga umumiy jihatdan mos keladi. Ayni paytda, 

probatsiya institutini rivojlantirishda uning reabilitatsiyaviy va ijtimoiy yoʻnalishlarini 

kuchaytirish, kasbiy probatsiya xizmatlarini takomillashtirish hamda inson huquqlarini 

taʼminlash mexanizmlarini yanada aniqlash Yevropa standartlariga toʻliq moslashuvga xizmat 

qiladi. 

Ozodlikdan mahrum qilish bilan bogʻliq boʻlmagan jazolar haqida soʻz yuritilganda 

xalqaro huquqiy standartlarga muvofiq milliy qonunchiligimiz bilan bevosita uygʻunligini 

koʻramiz. Shu maʼnoda bu soha isloh qilinib, yilga yilga liberallashtirilib kelinayotganligini 

kuzatish mumkin. 

Prezidenti Sh.Mirziyoyevning bundan buyon birinchi marta ozodlikdan mahrum 

qilingan shaxsga berilgan jazo yengilrogʻi bilan almashtirilsa, u manzil-koloniyaga 

oʻtkazilmasdan, toʻgʻridan-toʻgʻri probatsiya nazoratiga olinadi [5], deya taʼkidlagani ham 

bejizga emas.  

Tahlil va natijalar. Oʻzbekiston Respublikasi Prezidentining 03.02.2021-yildagi PF-

6155-son Farmoni bilan tasdiqlangan “2017 — 2021 yillarda Oʻzbekiston Respublikasini 

rivojlantirishning beshta ustuvor yoʻnalishi boʻyicha Harakatlar strategiyasini “Yoshlarni 

qoʻllab-quvvatlash va aholi salomatligini mustahkamlash yili”da amalga oshirishga oid Davlat 

dasturi”ning 30-bandida xalqaro standartlar va insonparvarlik tamoyilini keng joriy etgan 

holda jazoni ijro etish va probatsiya xizmatini yanada takomillashtirish boʻyicha qator vazifalar 

belgilangan [6].  

Jumladan: 

– probatsiya xizmati markaziy va hududiy mahkamalari maqomini oshirish, ushbu 

xizmatning kadrlar salohiyati va moddiy-texnika bazasini mustahkamlash; 

– probatsiya nazoratidagi shaxslarning xulq-atvorini nazorat qilish, ularni ijtimoiy 

moslashtirish va yangi jinoyat sodir etishining oldini olish mexanizmlarini takomillashtirish; 

– probatsiya nazoratidagi shaxslarning xatti-harakatlarini, ularga elektron braslet 

vositasini taqqan holda, real vaqt rejimida elektron kuzatish va monitoring qilish tartibini joriy 

qilish; 

– “probatsiya faoliyati” taʼlim yoʻnalishi va mutaxassisligi boʻyicha kadrlar tayyorlashni 

yoʻlga qoʻyish; 

– hokimliklar huzuridagi ozodlikdan mahrum etish joylaridan ozod qilingan shaxslarni 

reabilitatsiya qilish va ijtimoiy moslashtirish markazlari faoliyatini takomillashtirish vazifalari 

belgilangan. 

Islohotlar zamirida Oʻzbekiston Respublikasi Prezidentining 07.11.2018-yildagi 

“Jinoyat-ijroiya qonunchiligini tubdan takomillashtirish chora-tadbirlari toʻgʻrisida”gi Qarori 

qabul qilinib, shu asosida Ichki ishlar vazirligi huzurida Probatsiya xizmati tashkil etilib, 

01.01.2019-yildan eʼtiboran oʻz faoliyatini boshladi.  

Probatsiya xizmati va tegishlicha uning hududiy boʻlinmalari tashkil etilishi natijasida 

ushbu tuzilmaning asosiy vazifalari sifatida quyidagilar belgilandi. Jumladan: 

- ichki ishlar organlarining ozodlikdan mahrum etish bilan bogʻliq boʻlmagan 

jazolarni ijro etish boʻyicha faoliyatini boshqa davlat organlari va tashkilotlari, shuningdek 

jamoat tuzilmalari bilan oʻzaro hamkorlikda samarali tashkil etish; 

- shartli hukm qilingan va jazoni oʻtashdan muddatidan ilgari shartli ozod qilingan 

shaxslarning xulq-atvori ustidan taʼsirchan nazoratni amalga oshirish; 

- nazorat ostidagilar, shuningdek jazoni ijro etish muassasalaridan ozod etilgan 

voyaga yetmaganlarning ijtimoiy moslashuvi va ishga joylashishiga, shu jumladan ularning 

kasbiy tayyorgarligi boʻyicha tadbirlarni tashkil etish orqali har tomonlama amaliy 

koʻmaklashish; 

- nazorat ostidagilarning qayta jinoyat sodir etish xavfini aniqlash va bunga yoʻl 

qoʻymaslik boʻyicha profilaktik chora-tadbirlarni amalga oshirish, ularning shaxsini ijtimoiy-

psixologik portretini tuzgan holda oʻrganish; 

- jazoni ijro etish muassasalari faoliyati ustidan jamoatchilik nazoratini 

kuchaytirish, ularning ozodlikdan mahrum etish joylaridan ozod etilgan shaxslarni ijtimoiy 

moslashtirishda fuqarolik jamiyati institutlari bilan uzviy hamkorlikni taʼminlash qayd etildi. 

Ushbu islohotlarning asosiy vazifasi tizimning asosiy boʻgʻini boʻlgan ozodlikdan 

mahrum qilish joylari faoliyatida qonun talablariga javob bera oladigan tartibot oʻrnatish, bu 

turdagi muassasalarning xodimlari bilim va saviyasini oshirish, ular, shuningdek jamoat 

tashkilotlari, fuqarolarning oʻzini oʻzi boshqarish organlari, fuqarolar tomonidan mahkumlarga 

nisbatan axloqan tuzatish vositalarini yanada samarali qoʻllash borasidagi tadbirlarni oʻtkazish 

orqali jamiyatning toʻlaqonli aʼzosi boʻlish uchun tayyorlash barobarida penitensiar tizimdagi 

“turma aholisi” nufusining tobora kamayib borishiga erishish ekanligi qayd etildi.  

Chunki, Oʻzbekiston milliy qonunchiligining jinoyat-ijroiya tizimi davlat boshqaruvi 

tuzilmasining bir qismi, ayni vaqtda jamiyatning bir boʻgʻini hisoblanib, uning faoliyatini 

takomillashtirishga, jinoyat-ijroiya qonunchiligi talablarini ogʻishmay bajarilishiga xizmat 

qilishi kerak. 

Albatta bunda probatsiya xizmati oʻz vazifalarini bajarishi ustidan nazorat qilish haqida 

gap ketganida, milliy huquqiy asoslar sifatida dastlab Oʻzbekiston Respublikasi 

Konstitutsiyasini taʼkidlash lozim.  

Asosiy qonunning 143-moddasida [7] Oʻzbekiston Respublikasi hududida qonunlarning 

aniq va bir xilda bajarilishi ustidan nazoratni Oʻzbekiston Respublikasining Bosh prokurori va 

unga boʻysunuvchi prokurorlar amalga oshirishi koʻrsatib oʻtilgan. 

Oʻzbekiston Respublikasi “Prokuratura toʻgʻrisida”gi Qonunining 4-moddasida ushlab 

turilganlarni, qamoqqa olinganlarni saqlash joylarida, jinoiy jazolarni va jinoyat-huquqiy 

taʼsirning boshqa choralarini ijro etish chogʻida qonunlarga rioya etilishi ustidan nazorat qilish 

prokuratura organlarining asosiy faoliyat yoʻnalishlaridan biri boʻlib hisoblanadi [8].  

Jazoni ijro etuvchi muassasalar va organlar maʼmuriyati shu jumladan, probatsiya 

xizmati tomonidan qonunlarga rioya etilishi ustidan prokurorlik nazorati Oʻzbekiston 

Respublikasi Bosh prokurori va unga boʻysunuvchi prokurorlar tomonidan “Prokuraturasi 

toʻgʻrisida”gi qonun va Oʻzbekiston Respublikasining Jinoyat-ijroiya kodeksiga hamda boshqa 

normativ-huquqiy hujjatlarga qatʼiy muvofiq holda amalga oshiriladi. Ushbu turdagi nazorat 

faoliyatini amalga oshirish uchun prokurorlar tegishli vakolatlar bilan taʼminlangan. 

Shuni alohida taʼkidlash lozimki, prokuratura organlari zimmasiga yuklatilgan 

vazifalarni — jazoni ijro etuvchi, ushlab turilgan va qamoqda saqlanayotgan shaxslar 

saqlanadigan joylar maʼmuriyatlari tomonidan qonunlarga rioya etilishi ustidan nazoratni 

amalga oshirish, qonunbuzilishlarning oldini olish, ularni aniqlash va bartaraf etish — bajarish 

maqsadida prokuratura organlari keng vakolatlar bilan taʼminlangan. Ushbu vakolatlarni 

shartli ravishda faqat ushbu nazorat yoʻnalishiga xos boʻlgan maxsus vakolatlar hamda 

prokuratura faoliyatining boshqa yoʻnalishlariga ham xos boʻlgan umumiy vakolatlarga ajratish 

mumkin. Bunda prokuratura organlari nafaqat Oʻzbekiston Respublikasining “Prokuratura 

toʻgʻrisida”gi qonunining 31-moddasida nazarda tutilgan maxsus vakolatlardan, balki mazkur 

nazorat yoʻnalishining oʻziga xos xususiyatlarini inobatga olgan holda, prokuratura 

faoliyatining boshqa turlariga oid boʻlgan, jumladan qonunning 25 va 28-moddalarida nazarda 

tutilgan vakolatlardan ham foydalanadi. 

Bundan tashqari, prokuratura organlarining mazkur sohasidagi faoliyatini bevosita 

Oʻzbekiston Respublikasi Bosh prokurorining 28.12.2015-yildagi 128-son “Sud hujjatlari  va 

boshqa organlar hujjatlarini ijro etishda hamda qamoqqa olinganlarni saqlashda qonunlarga 

rioya etilishi ustidan nazorat samaradorligini oshirish toʻgʻrisida”gi buyrugʻi ham tartibga solib, 

prokuratura organlari  jinoyat-ijroiya qonun hujjatlarini qoʻllayotgan muassasa  va organlar 

hamda mansabdor shaxslar faoliyatida qonun hujjatlariga rioya etilishi; 

- jinoiy jazolarni va jinoyat-huquqiy taʼsirning  boshqa choralarini ijro etuvchi 

muassasalarda shaxslar saqlanishining qonuniyligi; 

- jazo hamda boshqa taʼsir choralari qoʻllanilgan shaxslarning qonunda 

belgilangan huquq va majburiyatlariga rioya etilishi ustidan nazoratni tashkil qilishligiga 

alohida eʼtibor qaratishlari lozim.   

Mazkur vazifalarni bajarish maqsadida prokuratura organlari tizimida Sud hujjatlari va 

boshqa organ hujjatlarini ijro etishda qonunchilik ijrosi ustidan nazorat boshqarmasi, viloyat 

prokuraturalari va ularga tenglashtirilgan prokuraturalarda tegishli boʻlimlar hamda jazolarni 

ijro etish muassasalarida prokuror vakolatini amalga oshiruvchi tuman prokuraturalariga 

tenglashtirilgan ixtisoslashtirilgan prokuraturalari faoliyat yuritadi. 

Shuni xulosa sifatida taʼkidlash lozimki, yuqoridagi xalqaro standartlar prokuratura 

organlari tomonidan jazoni ijro etuvchi muassasalar va organlar faoliyati ustidan nazorat – 

mahkumlarning huquq va erkinliklarini himoya qilish hamda jazoni ijro etish jarayonida 

qonuniylikni mustahkamlashdagi eng muhim vositadir. Xalqaro standartlar ham ushbu 

masalaning dolzarbligini alohida taʼkidlaydi. Bevosita BMTning Nelson Mandela qoidalariga 

muvofiq qamoqxonalarda muntazam ichki va tashqi tekshiruv tizimi joriy etilib, mustaqil 

organlar orqali nazorat amalga oshirilishini koʻrsatadi. Bu chora jazoni ijro etish muassasalari 

faoliyatida qonunlar va qoidalar toʻliq bajarilishini taʼminlash, mahkumlarning huquqlarini 

himoya qilish maqsadiga qaratilgan. Yevropa penitensiar qoidalarida ham barcha qamoq 

muassasalari muntazam tekshiruv va mustaqil monitoring ostida boʻlishi belgilangan boʻlib, 

bunday nazorat tizimi jazoni ijro etishda qonuniylik va insonparvarlik prinsiplari 

buzilmasligini kafolatlaydi. 

Shu bilan birga, jahon hamjamiyati jinoyat sodir etgan shaxslarga nisbatan ozodlikdan 

mahrum qilishga muqobil jazo choralarini qoʻllash zarurligini eʼtirof etadi. Tokio qoidalari 

mohiyatan qamoq jazosini iloji boricha qisqartirish, uning oʻrniga huquqbuzarni tuzatishga 

xizmat qiladigan probatsiya kabi samarali muqobil institutlarni rivojlantirish zarurligini 

taʼkidlaydi. Shuningdek, har bir mahkumga individual yondashish, jazo choralarini jinoyat 

ogʻirligiga mutanosib tayinlash va probatsiya jarayonini oshkora hamda nazorat qilinadigan 

tarzda tashkil etishni koʻrsatadi.  

BMTning Bangkok qoidalari ayol mahkumlar va probatsiya nazoratidagi ayollarga 

nisbatan muomalada ularning maxsus ehtiyojlarini inobatga olishni talab etadi. Bangkok 

qoidalariga binoan, ozodlikdan mahrum etilgan yoki probatsiya nazoratidagi ayollar oʻz 

ehtiyojlariga mos individual reabilitatsiya dasturlari, tegishli tibbiy hamda psixologik yordam 

va oila/bolalarni qoʻllab-quvvatlash bilan taʼminlanishi lozim, chunki koʻplab ayol mahkumlar 

ilgari jismoniy yoki ruhiy zoʻravonlikka duch kelgan boʻladi.  

Xalqaro hujjatlarning ayni tavsiyalari hozirda Oʻzbekiston jinoyat-ijro siyosatini isloh 

etishda muhim ahamiyat kasb etmoqda. Milliy qonunchilik Tokio qoidalarida nazarda tutilgan 

koʻplab muqobil jazo turlarini (shartli hukm, jamoat ishlari, jarima, ozodlikni cheklash, 

probatsiya va boshqalar) joriy etgan holda, qamoq jazosini kamaytirish borasida xalqaro 

talablarga mos tarzda harakat qilmoqda. Shu bilan birga, xalqaro standartlarga toʻliq 

muvofiqlikni taʼminlash uchun ayrim yoʻnalishlarda qonunchilikni yanada takomillashtirish 

zarur: xususan, kunlik jarima tizimini va jazolarning kombinatsiyalashgan shakllarini joriy etish 

Tokio qoidalarida tavsiya etilgan choralarni toʻliq amalga oshirish imkonini beradi.  

Bangkok qoidalari nuqtai nazaridan esa, ayol probatsiya nazoratidagilar bilan ishlashda 

genderga mos reabilitatsiya dasturlarini ishlab chiqish, psixologik va ijtimoiy qoʻllab-

quvvatlash mexanizmlarini kuchaytirish lozim.  

Yevropa penitensiar qoidalariga muvofiq esa probatsiya institutining tarbiyaviy va 

ijtimoiy funksiyalarini yanada kuchaytirish, probatsiya xizmati kadrlarining kasbiy salohiyatini 

oshirish hamda jazoni ijro etish jarayonida inson huquqlarini taʼminlash kafolatlarini 

mustahkamlash ustuvor vazifalardandir.  

Xulosa qilib aytganda, Oʻzbekiston jazoni ijro etish tizimini bosqichma-bosqich 

liberallashtirib, yuqoridagi xalqaro hujjatlarda bayon etilgan tamoyil va tavsiyalarni amaliyotga 

izchil joriy etmoqda – bu esa mahkumlarni tuzalish va ijtimoiy reabilitatsiya qilish, takroriy 

jinoyat sodir etishning oldini olish hamda eng muhimi inson huquqlarini samarali himoya 

qilishga xizmat qilmoqda. 

